
ONA TILI DARSLARINI 
IKKINCHI TIL TAMOYILLARI 
ASOSIDA TASHKIL ETISH 
MASALALARI

Maxkamova Guluzroxon Abdumutalibovna
Andijon davlat pedagogika instituti Pedagogika fakulteti
Boshlang‘ich ta’lim kafedrasi o‘qituvchisi

Annotatsiya: Ona tili darslarini ikkinchi til tamoyillari asosida tashkil etishning pedagogik va metodik jihatlari yoritiladi. 
Ta’lim jarayonining samaradorligi o‘qituvchi va o‘quvchilar o‘rtasidagi o‘zaro ishonchga asoslangan muloqot bilan cham-
barchas bog‘liqligi asoslanadi. Shuningdek, innovatsion va noan’anaviy ta’lim metodlari hamda zamonaviy pedagogik 
texnologiyalarni qo‘llashning ahamiyati ilmiy jihatdan tahlil qilinadi.

Kalit so‘zlar: tilshunoslik, metodika, tamoyil, pedagogik texnologiya, innovatsion yondashuv.
Abstract: The pedagogical and methodological aspects of organizing mother tongue lessons based on second language 
principles are examined. The effectiveness of the educational process is substantiated as being closely related to open 
communication and mutual trust between teachers and students. The importance of applying innovative and non-tra-
ditional teaching methods, as well as modern pedagogical technologies, is also analyzed from a scientific perspective.

Key words: linguistics, methodology, principle, pedagogical technology, innovative approach.
Аннотация: Освещаются педагогические и методические аспекты организации уроков родного языка на основе 
принципов второго языка. Обосновывается, что эффективность образовательного процесса во многом зависит от 
открытого взаимодействия и взаимного доверия между учителем и учащимися. Также проводится научный анализ 
значения инновационных и нетрадиционных методов обучения, а также современных педагогических технологий.

Ключевые слова: лингвистика, методика, принцип, педагогическая технология, инновационный подход.

KIRISH
Jamiyat rivoji fan va texnika, ta’lim-tarbiya taraqqiyoti bilan uzviy bog‘liq. Insoniyat sivilizatsiyasining quyi 

bosqichlarida shaxsni tarbiyalash, unga ta’lim berishga yo‘naltirilgan faoliyat sodda, juda oddiy talablar asosida 
tashkil etilgan bo‘lsa, bugungi kunga kelib ta’lim jarayonini o‘ta qat’iy hamda murakkab talablar asosida yo‘lga 
qo‘yish zarurati kun tartibiga qo‘yilmoqda. Chunonchi, murakkab texnika bilan ishlay oladigan, ishlab chiqa-
rish jarayoni mohiyatini to‘laqonli anglay olgan, favqulodda ro‘y beruvchi vaziyatlarda ham yuzaga kelgan 
muammolarni ijobiy hal eta olish salohiyatiga ega bo‘lgan malakali mutaxassisni tayyorlash zaruriyati ta’lim 
jarayonini ham texnologik yondashuv asosida tashkil etish lozimligini taqozo etmoqda. Shu bois ijtimoiy 
taraqqiyot bilan uzviy aloqadorlikda rivojlanib borayotgan ta’lim tizimining vazifalari doirasi kengayib bormoqda.

Tabiiy ravishda zamonaviy fan-texnika yutuqlaridan samarali va unumli foydalana olish vazifasi namoyon 
bo‘lmoqda. Ayni vaqtda Respublika ijtimoiy hayotiga keng ko‘lamli va shiddatli tezlikdagi axborotlar oqimi kirib 
kelmoqda. Axborotlarni tezkor sur’atda qabul qilib olish, ularni tahlil etish, qayta ishlash, nazariy jihatdan umum-
lashtirish, xulosalash hamda o‘quvchiga yetkazib berishni yo‘lga qo‘yish ta’lim tizimi oldida turgan dolzarb 
muammolardan biri hisoblanadi.

Bugungi shiddatli davr har bir insondan bolalik chog‘idan boshlab qunt bilan o‘qish, ilm va hunar o‘rga
nishni talab etmoqda. Ana shu talab asosida mamlakatimizda o‘ziga xos ta’lim tizimi yaratildi: “Ta’lim to‘g‘risi-
da”gi Qonun va “Kadrlar tayyorlash milliy dasturi” qabul qilindi. Ularda ta’limning boshqa sohalari qatori ona tili 
ta’limiga ham alohida o‘rin ajratilgan. Ona tili o‘quvchini mustaqil fikrlashga, mulohazalarni og‘zaki va yozma 
ravishda to‘liq bayon qilishga o‘rgatadi.

O‘quvchining savodxonlik darajasi, uning ijtimoiy hayotda tutgan o‘rni ona tilidan hosil qilingan bilim va 
malakalari asosida shakllanadi. Ma’lumki, har bir milliy til o‘zida moddiy olamni aynan, adekvat aks ettirishdan 
tashqari, ruhiy olamni, qayg‘u-alamlaru shodliklarni ham to‘liq ifodalaydi. Insonda har bir narsaga nisbatan o‘z 
munosabatini bildirish imkoniyati mavjud bo‘lib, bu imkoniyat har gal tilning muayyan shakllari orqali yuzaga 
chiqariladi.

MAVZUGA OID ADABIYOTLAR SHARHI
Ona tilini o‘qitish sohasiga salmoqli hissa qo‘shgan A.G‘ulomov, Y.Abdullaev, M.Omilxonova, A.Po‘latov, 

O.Roziqov, A.Sayfullaev, R.Abdulahatova, R.Inog‘omova, B.Mirzaahmedov, M.Abduraimova, T.G‘aniyev, 
M.Sobirova, Sh.Yusupova, T.Yusupova, T.Ziyodova, A.Bobomurodova, M.Saidov, O.Oxunjonova kabi meto-
dist olimlarning yaratgan tadqiqot ishlari, metodik qo‘llanmalari va ilmiy maqolalarida uzluksiz ta’lim tizimi 
bosqichlarida ona tilini o‘qitish yuzasidan yo‘l-yo‘riqlar bayon qilingan. Ulardagi tavsiyalardan bugungi kunda 
ham maktab, akademik litsey va kasb-hunar kollejlari ona tili darslarini tashkil etishda zaruriy dasturulamal sifa-
tida unumli qo‘llanilmoqda. Jumladan, o‘zbek tili o‘qitish nazariyasi va metodikasi fanida ona tili darslarida didak
tik o‘rinlardan foydalanish, til sathlarini o‘qitish jarayonlarini didaktik o‘yinlar asosida tashkil etish, ushbu jara
yonda qo‘llaniladigan o‘yin topshiriqlarining mazmuni va turlari hamda ularni amaliyotga tatbiq etish masalalari 
metodist olimlar tomonidan chuqur o‘rganilgan.

Tilning o‘ziga xos nafosatini o‘quvchilarga yetkazish, his qildirish, sezdirish va undan oqilona foydalanish 
maqsadida hozirda ona tili ta’limida an’anaviy usullardan tashqari zamonaviy axborot va pedagogik texnologi-
yalardan unumli foydalanilmoqda. Keyingi yillarda breynrayting, breynstorming, aqliy hujum, bumerang, blits-
so‘rov, klaster, keys-stadi, germenevtik suhbat kabi turli-tuman metodlar paydo bo‘ldi.

Ta’lim-tarbiya jarayoniga, xususan, til ta’limiga ham pedagogik texnologiyalarni tatbiq etish yuqorida 
qayd etilgan dolzarb muammoni ijobiy hal etishga xizmat qiladi. Bu vazifani to‘liq bajarish maqsadida, eng 
avvalo, olimlar hamda maktablar va oliy ta’lim muassasalarida ishlayotgan o‘qituvchilar hamkorligida bir necha 
muammolarni yechish lozim. Jumladan:

•	 yangi pedagogik texnologiyalarning mohiyatini aniqlash va uning nazariy asoslarini yaratish;

•	 uning prinsiplarini ishlab chiqish;

•	 pedagogik texnologiyalarni amalda qo‘llashning samarali yo‘llarini tanlash va hokazo.

Ta’kidlangan maqsadni amalga oshirish uchun ta’limning yangi modelini yaratish taqozo etiladi. Modelni 
amaliyotga tatbiq etish o‘quv jarayonini texnologiyalashtirish bilan uzviy bog‘liqdir. “Kadrlar tayyorlash milliy 
dasturi”da “o‘quv-tarbiyaviy jarayonni yangi pedagogik texnologiyalar bilan ta’minlash” uning ikkinchi va 
uchinchi bosqichlarida bajariladigan jiddiy vazifalardan biri sifatida belgilangan. Ta’lim jarayonida faol o‘qitish 
metodlarini tanlash, ta’lim texnologiyasi elementlarini tanlash va amalga oshirishda ta’lim oluvchilarning o‘quv-
bilish faoliyatini e’tiborga olish lozim. Amaliyotdagi oddiy qoida shuni ko‘rsatadiki, nazariy darsning dastlabki 
20 daqiqasida ta’lim oluvchilarga yangi bilimlarni berish amalga oshiriladi, keyin esa bahs-munozara, kichik 
guruhlarda ishlash va boshqa shu kabi noan’anaviy metodlar orqali berilgan bilim mustahkamlanadi.

TADQIQOT METODOLOGIYASI
Tadqiqot jarayonida ma’lumotlarni olish uchun pedagogik kuzatuv, so‘rovnoma, test sinovlari va tajri-

ba-sinov ishlari qo‘llanildi. Ona tili darslarini ikkinchi til tamoyillari asosida tashkil etish samaradorligini aniqlash 
maqsadida o‘quvchilarning bilim darajasi, nutqiy kompetensiyalari va o‘zlashtirish ko‘rsatkichlari dastlabki va 
yakuniy bosqichlarda o‘lchab borildi. So‘rovnoma orqali o‘qituvchilar va o‘quvchilarning munosabati hamda 
dars jarayonidagi faolligi haqida ma’lumotlar yig‘ildi. Olingan natijalar qiyosiy va statistik tahlil usullari yordamida 
qayta ishlanib, an’anaviy va noan’anaviy metodlar samaradorligi o‘zaro solishtirildi. Shuningdek, sifat tahlili 
asosida o‘quvchilarning nutqiy faoliyati, mustaqil fikrlash darajasi va kommunikativ ko‘nikmalaridagi o‘zga
rishlar aniqlanib, umumlashtirildi.

TAHLIL VA NATIJALAR
Agar bilimlarni idrok qilishda bir nechta sensorik kanallar birgalikda ishga solingan bo‘lsa, ma’lumotlarning 

qisqa xotiradan uzoq xotiraga o‘tish jarayoni tezlashadi, bu esa bilishning asosi bo‘lib hisoblanadi. Yo‘nalti-
ruvchi matn, muammoli vaziyat, boshqalarni o‘qitish kabi usullar mustaqil o‘rganilgan, tahlil va muhokama 
qilingan ma’lumotlarning 90 foizini xotirada saqlanishi uchun imkon beradi.

Yuqoridagi ma’lumotlar shuni ko‘rsatadiki, dars jarayonida an’anaviy metodlar qo‘llanilganda, ta’lim 
oluvchilarning axborotni eslab qolish ko‘rsatkichining eng yuqori darajasi 30 foizni tashkil etadi. Noan’anaviy 
metodlar qo‘llanilganda esa ularning axborotni o‘zlashtirish darajasi yanada ortib boradi. Har qanday ta’limning 
maqsadi – bilimni hamda uni amalda qo‘llay bilish ko‘nikma va malakalarini shakllantirish, shuningdek, zarur 
shaxsiy sifatlar va ko‘rsatmalarni rivojlantirishdan iborat.

Ekspertlarning ta’kidlashlaricha, o‘qituvchilar o‘rtasida o‘tkazilgan so‘rov natijasida adabiyotlar tahlili, 
dasturlar, darsliklar hamda dars berish amaliyotidagi o‘quv maqsadlarining aksariyati kognitiv (bilishga oid) 
sohaga tegishli ekanligi aniqlangan. Xuddi shu maqsadda jahon pedagogikasida fundamental izlanishlar nati-

jasida o‘quv maqsadlari taksonomiyasi vujudga kelgan. U o‘quv maqsadlarini belgilashning eng ilg‘or usuli 
sifatida e’tirof etiladi. Taksonomiya tuzish ham nazariyotchi olimlar, ham amaliyotchi pedagoglar faoliyati sama-
radorligini oshirishning muhim omillaridan biri hisoblanadi.

O‘zbekiston pedagoglari ushbu usulni qanchalik tez egallasalar, ular respublika ta’lim tizimini jahon peda-
gogikasining ilg‘or tajribalari bilan uyg‘unlashtirishga shunchalik katta hissa qo‘shadilar. Bugungi kunda barcha 
fanlar qatori ona tili darslarini ham hozirgi zamon talablariga muvofiqlashtirish, zamonaviy ta’lim metodlari 
asosida o‘qitish yuzasidan faol ishlar olib borilmoqda.

Biroq ta’lim mazmuni, usuli va vositalarini “o‘quvchilarning ijodiy, mantiqiy, obrazli va assotsiativ fikrlash, 
tafakkur qilish, tafakkur mahsulini og‘zaki va yozma shakllarda nutq sharoitiga mos ravishda to‘g‘ri va ravon 
ifodalash kompetensiyalarini rivojlantirish” bosh maqsadidan kelib chiqib, izchil va tizimli, aniq amaliy natijalarga 
yo‘naltirilgan holda tashkil etish hamda ta’lim samaradorligini ta’minlash dolzarb muammo bo‘lib qolmoqda.

Barcha fanlar qatori ona tili darslarida ham ta’lim oluvchilarga ma’lumot berishda ta’limning ilg‘or tajribalari, 
zamonaviy pedagogik texnologiyalar va turli interfaol metodlar asosida ta’lim berish orqali kutilgan natijaga 
erishish mumkin. Qolaversa, zamonaviy ta’lim jarayonida o‘qituvchi kasb mahoratining turli qirralarini namoyon 
etishi ham davr talabidir.

XULOSA VA TAKLIFLAR
Xulosa o‘rnida aytish mumkinki, ta’limda ona tili fanini o‘qitishda zamonaviy texnologiyalar o‘quvchilarning 

og‘zaki va yozma nutqining rivojlanishida, qolaversa, mavzularni oson tushunishida, bilim va ko‘nikmalarini 
yanada oshirishda muhim ahamiyat kasb etadi.

Foydalanilgan adabiyotlar ro‘yxati:
1.	 Maxkamova G.A. Boshlang‘ich sinf o‘quvchilarining matnni o‘qib tushunish darajasini baholash xalqaro dasturidagi 

ma’lumot // “Boshlang‘ich ta’limda ona tili, matematika o‘qitishning dolzarb muammolari” respublika ilmiy-amaliy anju-
mani, 2021-yil oktabr. – Andijon. – B. 95–96.

2.	 Maxkamova G.A. Methods of using word meanings in the development of students’ educational competences in 
mother language lessons // International Journal of Language Learning and Applied Linguistics. – New Castle, USA, 
2023. – Volume 2. – P. 68–74.

3.	 Qosimova K., Matchonov S. Ona tili o‘qitish metodikasi. – Toshkent: “Noshir” nashriyoti, 2009. – 351 b.
4.	 Yo‘ldosheva D., Ashurbayeva R. Ona tili ta’limida zamonaviy pedagogik texnologiyalar. – T.: Turon Zamin Ziyo, 2018.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

